
				এই পাতাটির মুদ্রণ সংশোধন করা প্রয়োজন। 
●8 ছোটদের রামায়ণ
জটায়ু খুনী হইয়া বলিল, “তোমরা এখানেই থাক। আমি বুড়া হইয়াছি, তথাপি যতটুকু পারি তোমাদের সাহায্য করিব।” অগস্ত্য মুনি ও জটায়ু পক্ষীর পরামর্শে র্তাহারা কুটীর বাধিয়া পঞ্চবটীতেই বাস করিতে লাগিলেন।
জনস্থান নামক বনের এক অংশকেই পঞ্চবটী বলা হুইত । এই জনস্থানে অনেক রাক্ষসের বাস । এখানে রাম, লক্ষণ ও সীতা বেশ সুখেই দিন কাটাইতেছিলেন ; হঠাৎ একদিন সূৰ্পণখা নামে এক রাক্ষসী আসিয়া বিষম গোল বাধাইল । সে একেবারে রামের কাছে গিয়া বলিল, “আমি রাজার বোন, বড় ঘরের মেয়ে, তুমি আমাকে বিয়ে কর ।” রাম সে কথা হাসিয়া উড়াইয়া দিলেন দেখিয়া সে লক্ষণকে ধরিয়া বসিল । কিন্তু তিনিও তাহার কথায় কান দিলেন না। তখন রাক্ষসী প্রকাণ্ড হা করিয়া সীতাকে খাইতে গেল। এতটা স্পৰ্দ্ধা কে সহ্য করিতে পারে ? লক্ষণ তখনই এক বাণে তাহার নাক-কান কাটিয়া দিলেন। রাগে, দুঃখে ও যাতনায় চীৎকার করিতে করিতে সূৰ্পণখা পলাইয়া গেল ।
এই রাক্ষসী লঙ্কার রাজ রাবণের ভগিনী । জনস্থানে খর ও দূষণ নামে তাহার দুই মাসতুতো ভাই থাকিত। সূৰ্পণখা তাহদের কাছে গিয়া আপনার দুঃখ জানাইল।

	        এই পাতাটি অন্য কোনো ভাষায় উপলব্ধ নয়।

